ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՈՐՈՇՄԱՆ ԸՆԴՈՒՆՄԱՆ ՆԱԽԱԳԾԻ

1. Անհրաժեշտությունը.
Սույն որոշման նախագծի ընդունումը պայմանավորված է «Արթիկի թիվ 1 հիմնական դպրոց» ՊՈԱԿ-ի մասնաշենքերից մեկի տանիքի հիմնանորոգման աշխատանքերի հրատապությամբ.

2. Ընթացիկ իրավիճակը և խնդիրները.
[bookmark: _Hlk57297088]2021 թվականի դեկտեմբերի 1-ին ՀՀ Շիրակի մարզի Արթիկ համայնքում տեղի ունեցած ուժեղ քամու պատճառով «Արթիկի թիվ 1 հիմնական դպրոց» ՊՈԱԿ-ի մասնաշենքերից մեկի տանիքը՝ 620 ք/մ մակերեսով քանդվել էր, որի հետևանքով մթնոլորտային տեղումները տևական ժամանակ անարգել ներթափանցում են դպրոցի շենք՝ լուրջ վնաս հասցնելով երկաթբետոնե ծածկին, հիմնական պատերին, ներքին հարդարմանը և դպրոցի գույքին։ Հարցի հրատապությունից ելնելով հանձնարարվել է ձեռք բերել դպրոցի կտուրի քանդված հատվածի 2021 թվականի դեկտեմբերի 1-ին Արթիկ համայնքում ուժգին քամու պատճառով Արթիկի թիվ 1 հիմնական դպրոց ՊՈԱԿ-ի մասնաշենքի քանդված տանիքի հիմնանորոգման աշխատանքների նախագծա-նախահաշվային փաստաթղթերը: Համաձայն փորձաքնություն անցած նախագծա-նախահաշվային փաստաթղթերի հիմնանորոգման աշխատանքերի համար անհրաժեշտ է 18,743.79 հազար դրամ գումար:
«Արթիկի թիվ 1 հիմնական դպրոց» ՊՈԱԿ-ի կողմից 27.12.2021թ. հայտարարվել էր № ՇՄԱ1ՀԴ-ԳՀԱՇՁԲ-22/01 ծածկագրով շինարարական աշխատանքների համար կապալառու կազմակերպության ընտրության մրցույթ Գնումների մասին ՀՀ օրենքի 15-րդ հոդվածի 6-րդ մասի համաձայն (գնանշման հարցման եղանակով): Հայտարարված մրցույթը կայացել է, և հաղթող է ճանաչվել «Արտշին-1» ՍՊԸ-ն: 
«Արթիկի թիվ 1 հիմնական դպրոց» ՊՈԱԿ-ի մասնաշենքերից մեկի տանիքի հիմնանորոգման աշխատանքերի համար անհրաժեշտ է 10,069.0 հազար դրամ գումար, որից՝ 
Նախագծային աշխատանքների պայմանագրային գումարը կազմում է՝ 220.0 հազար դրամ:
Շինարարական աշխատանքների համար 9,600.0 հազար դրամ գումար: 
Հեղինակային հսկողության պայմանագրային գումարը կազմում է՝ 57.0 հազար դրամ։
Տեխնիկական հսկողության պայմանագրային գումարը կազմում է՝ 192.0 հազար դրամ։
[bookmark: _GoBack]Դպրոցի նշված մասնաշենքի շարունակական քայքայումը կանխելու նպատակով՝ որպես հրատապ անհրաժեշտություն խնդրում ենք Ձեր աջակցությունը տանիքի քանդված հատվածի հիմնանորոգման աշխատանքներն իրականացնելու համար առաջարկում ենք նշված գումարը հատկացնել հհ կառավարության պահուստային ֆոնդից:

3. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից: 

4. Իրավական ակտի կիրարկման դեպքում ակնկալվող արդյունքը.
Նախագծի ընդունմամբ ՀՀ Շիրակի մարզի Արթիկ համայնքում կլուծվի «Արթիկի թիվ 1 հիմնական դպրոց» ՊՈԱԿ-ի մասնաշենքերից մեկի տանիքի հիմնանորոգման հարցը: Դպրոցի շահառուների թիվը` 572, որից 540-ը` աշակերտ, 32-ը` դպրոցի աշխատակիցներ:

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության 2021 թվականի պետական բյուջեի տարեկան եկամուտների և ծախսերի փոփոխությունների չի հանգեցնում:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
1. «4.3.Կրթություն» բաժնի հանրակրթությանը վերաբերող առաջին ենթակետից, որով նախատեսվում է՝ «մինչև 2026 թվականը կառուցել, հիմնանորոգել կամ վերանորոգել առնվազն 300 դպրոց՝ ապահովելով դրանց ամբողջական հագեցումը անհրաժեշտ գույքով և սարքավորումներով,

2. Որոշման ընդունումն անուղղակիորեն կնպաստի ՀՀ կառավարության 2021-2026թթ ծրագրի «6. Ինստիտուցիոնալ զարգացում» կետի «6.6 Տարածքային կառավարում և տեղական ինքնակառավարում» ենթակետի 3-րդ մասով սահմանված հանրապետության բոլոր բնակավայրերում համաչափ և կայուն զարգացում ապահովելու, բնակչության բարեկեցությունը բարելավելու և նման այլ հարցերի կարգավորմանը:
